
राज्‍य सभा
तारांकित प्रश्‍न संख्‍या  *5
जिसका उत्‍तर 30 नवम्‍बर, 2015 को दिया जाना है ।
.....
राष्‍ट्रीय स्‍वच्‍छ गंगा मिशन की स्थिति
*5. 
श्रीमती कहकशां परवीन :
     क्‍या जल संसाधन, नदी विकास और गंगा संरक्षण मंत्री यह बताने की कृपा करेंगी कि:
(1) राष्‍ट्रीय स्‍वच्‍छ गंगा मिशन की वर्तमान स्थिति क्‍या है और तत्‍संबंधी राज्‍य-वार ब्‍यौरा क्‍या है ;  
(2) इस योजना पर आज की तारीख तक कितनी धनराशि खर्च की गई है और तत्संबंधी राज्‍य-वार ब्यौरा क्या है; और
(3) इस संबंध में राज्‍य-वार भावी कार्य योजना का ब्‍यौरा क्‍या है ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) से (ग)
विवरण सभा पटल पर रख दिया गया है ।
श्रीमती कहकशां परवीन द्वारा ‘राष्‍ट्रीय स्‍वच्‍छ गंगा मिशन की स्थिति’ के विषय में पूछे गए 30 नवम्‍बर, 2015 को राज्‍य सभा में उत्तर दिए जाने वाले तारांकित प्रश्‍न सं. 5 के भाग (क) से (ग) के उत्तर में उल्लिखित विवरण  
(क) और (ख) राष्‍ट्रीय स्‍वच्‍छ गंगा मिशन (एनएमसीजी) की स्‍थापना 12 अगस्‍त, 2011 को एक पंजीकृत सोसाइटी के रूप में हुई थी और यह राष्‍ट्रीय गंगा नदी बेसिन प्राधिकरण (एनजीआरबीए) का मुख्‍य कार्यान्‍वयन घटक है। गंगा की मुख्‍य धारा के साथ स्थित 5 राज्‍यों अर्थात् उत्‍तराखंड, उत्‍तर प्रदेश, बिहार, पश्चिम बंगाल और झारखंड में परियोजना निदेशक के नेतृत्‍व में इसके 5 राज्‍य परियोजना निगरानी समूह कार्यालय हैं। वर्तमान में कार्यान्वित की जा रही स्‍कीमों का राज्‍यवार विवरण नीचे सारणी में दिया गया है- 
	बेसिन राज्‍यों में एनजीआरबीए परियोजनाओं की प्रगति की स्थिति (30 सितम्‍बर, 2015 की स्थिति के अनुसार)

	करोड़ रूपए में

	क्र. सं.
	राज्‍य/संगठन
	स्‍वीकृत लागत
	सृजित की जाने वाली एसटीपी क्षमता (एमएलडी में) 
	सृजित एसटीपी क्षमता (एमएलडी में) 
	कुल जारी निधि
	कुल व्‍यय

	
	
	
	
	
	
	

	1
	उत्तराखंड (12 शहरों में 20 परियोजनाएं)
	328.04
	78.80
	18.00
	80.52
	80.52

	2
	उत्तर प्रदेश (8 शहरों में 15 परियोजनाएं)
	2256.01
	335.90
	105.00
	812.46
	720.22

	3
	बिहार (5 शहरों में 14 परियोजनाएं)
	2155.62
	218.00
	 
	166.04
	113.24

	4
	झारखंड (1 शहर में एक परियोजना)
	99.36
	12.00
	 
	8.84
	0.76

	5
	पश्चिम बंगाल (24 शहरों में 30 परियोजनाएं)
	1352.51
	93.53
	 
	433.36
	433.36

	 
	  कुल
	6191.54
	738.23
	123.00
	1501.32
	1348.10


(ग) गंगा संरक्षण के लिए इस समय चल रहे प्रयासों को एकीकृत कर तथा भविष्‍य के लिए ठोस कार्य योजना तैयार करने हेतु एक समग्र (अम्‍ब्रेला) कार्यक्रम के रूप में ‘नमामि गंगे’ की स्‍थापना की गई है। मंत्रिमंडल ने ‘नमामि गंगे’ कार्यक्रम, जो समग्र रूप मे गंगा नदी की सफाई और संरक्षा संबंधी प्रयासों को एक साथ जोड़ता है, को अगले 5 वर्षों के लिए 20,000 करोड़ रूपए के बजट परिव्‍यय सहित अनुमोदित किया है। कार्यक्रम का प्राथमिक लक्ष्‍य मल जल शोधन संयंत्रों, साझा बहिस्राव शोधन संयंत्रों के निर्माण, घाट विकास, ठोस अपशिष्‍ट प्रबंधन और गंगा नदी में गिरने वाले प्रदूषकों को रोकने के लिए अन्‍य गतिविधियों के माध्‍यम से प्रदूषण निवारण करने पर है। इसके अलावा, अन्‍य गतिविधियों जैसे जैव विविधता संरक्षण, बड़े स्‍तर पर वृक्षारोपण, गंगा नदी के किनारे स्थित गांवों को खुले में शौच मुक्‍त करना, अनुसंधान अध्‍ययन और सार्वजनिक पहुंच कार्यक्रमों की भी परिकल्‍पना की गई है।
******
